
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի N95-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը   ո ր ո շ ու մ     է.
        1.  Հայաստանի Հանրապետության կառավարության 2016 թվականի փետրվարի 4-ի <<Գույքի նվիրատվությունն ընդունելու և գույք նվիրաբերելու մասին>> N95-Ա որոշման մեջ կատարել հետևյալ փոփոխությունները.
       1) որոշման 1-ին կետում <<2015 թվականի հունվարի 1-ի դրությամբ 16.787.550 դրամ               հաշվեկշռային արժեքով, 1257.2 քառ. մետր մակերեսով <<Հոբելյանական>> մարզադաշտի>> բառերը փոխարինել <<35.647.554 դրամ կադաստրային արժեքով, 1257.2 քառ. մետր մակերեսով <<Հոբելյանական>> մարզադաշտի, 1528.9 քառ. մետր մակերեսով օժանդակ շինությունների,>> բառերով: 
      2) որոշման 2-րդ կետում <<երկամսյա ժամկետում>> բառերը փոխարինել <<քառամսյա ժամկետում>>:
      3) որոշման 4-րդ կետում <<եռամսյա ժամկետում>> բառերը փոխարինել <<հնգամսյա ժամկետում>> բառերով:






ՀՀ ԿԱ պետական գույքի կառավարման վարչության պետ՝ Արման Սահակյան



 ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի N95-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ
     ՀՀ կառավարության 2016 թվականի փետրվարի 4-ի <<Գույքի նվիրատվությունն ընդունելու և գույք նվիրաբերելու մասին>> N95-Ա որոշման համաձայն նախատեսվում է Հայաստանի Հանրապետության կողմից ընդունել ՀՀ Արմավիրի մարզի, Արմավիր քաղաքի Հանրապետության փողոց 130 հասցեում գտնվող՝ <<Հայաստան>> մարզական հասարակական կազմակերպության սեփականությունը հանդիսացող` 1257.2 քառ. մետր մակերեսով <<Հոբելյանական>> մարզադաշտի, ինչպես նաև դրա սպասարկման և օգտագործման համար հատկացված 5.9 հա հողամասի նվիրատվությունը, որից հետո նշված գույքը նվիրաբերել <<Հայաստանի ֆուտբոլի ֆեդերացիա>> իրավաբանական անձանց միությանը՝ որպես մարզադաշտ օգտագործելու նպատակով:  
      ՀՀ կառավարության որոշման նախագիծը նախապատրաստվել և ՀՀ կառավարության քննարկմանն է ներկայացվել ՀՀ կառավարությանն առընթեր պետական գույքի կառավարման վարչության կողմից՝ հիմք ընդունելով գույքի նկատմամբ իրավունքների պետական գրանցման N20112015-04-0020 վկայականը և <<Հայաստան>> մարզական հասարակական կազմակերպության ներկայացուցչական ընդհանուր ժողովի 27.11.2015թ. որոշումը:
    Որոշման մեջ նշված 1257.2 քառ. մետր մակերեսով <<Հոբելյանական>> մարզադաշտի, ինչպես նաև դրա սպասարկման և օգտագործման համար հատկացված 5.9 հա հողամասի նվիրատվության պայմանագրի կնքման նպատակով ՀՀ կառավարությանն առընթեր պետական գույքի կառավարման վարչությունը գրությամբ դիմել է  <<Հայաստան>> մարզական հասարակական կազմակերպությանը՝ մարզադաշտի նկատմամբ իրավունքների պետական գրանցման վկայականի բնօրինակը և սահմանափակումների վերաբերյալ միասնական տեղեկանքը տրամադրելու խնդրանքով, որի կատարումն ապահովելու նպատակով վերջինս ներկայացրել է գույքի նկատմամբ իրավունքների պետական գրանցման նոր N16022016-04-0048 վկայականը, որում <շինությունների բնութագրերը>  բաժնում  առկա են ևս 6 անվանում այլ շինություններ:
         Հաշվի առնելով, որ նշված շինությունները հանդիսանում են մարզադաշտի գույքի ամբողջական մաս և գտնվում են ՀՀ կառավարության 2016 թվականի փետրվարի  4-ի      N95-Ա որոշման համաձայն նվիրաբերության ենթակա 5.9 հա հողամասի վրա, ինչպես նաև որ <<Հայաստան>> մարզական հասարակական կազմակերպությունը տվել է իր համաձայնությունը (<<Հայաստան>> մարզական հասարակական կազմակերպության հանրապետական խորհրդի 17.02.2016թ. N08 հրաման) դրանք ևս հանձնել Հայաստանի Հանրապետությանը՝ հետագայում նվիրաբերելու համար, անհրաժեշտություն է առաջանում դրանք ևս ներառել գույքի կազմում՝ համապատասխան փոփոխություններ կատարելով ՀՀ կառավարության 2016 թվականի փետրվարի 4-ի N95-Ա որոշման մեջ:

ՏԵՂԵԿԱՆՔ

  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:
<<Հայաստանի Հանրապետության կառավարության 2016 թվականի փետրվարի 4-ի       N95-Ա որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
                                      
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի N95-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
      <<Հայաստանի Հանրապետության կառավարության 2016 թվականի փետրվարի 4-ի N95-Ա որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

  ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի N95-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
         <<Իրավական ակտերի մասին>> ՀՀ օրենքը,

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի N95-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն  16.03.2016թ.              N01/83-5/9732-16  
	Նախագծով նախատեսվում է Որոշման 1-ին կետում ավելացնել <<1528.9 քառ. մետր մակերեսով օժանդակ շինություններ>> բառերը, որը համաձայն Նախագծի հիմնավորումների, պայմանավորված է այն հանգամանքով, որ գույքի նկատմամբ իրավունքների պետական գրանցման նոր վկայականում առկա են ևս 6 անվանում այլ շինություններ:
Հաշվի առնելով, որ նոր 1528.9 քառ. մետր մակերեսով օժանդակ շինությունները հանդիսանում են մարզադաշտի ամբողջական մաս, հետևաբար առաջարկվում է Նախագծով հստակեցնել նաև նոր 1528.9 քառ. մետր մակերեսով օժանդակ շինությունների հաշվեկշռային արժեքը:
	Քննարկվել է 
	Նախագծի 1-ին  կետի 1-ին ենթակետը  լրամշակվել է՝ նախագծում նշվել  է մարզադաշտի  կադաստրային արժեքը՝ 35.647.554 դրամ, որում ներառված են անշարժ գույքի նկատմամբ իրավունքների պետական գրանցման       N16022016-04-0048  վկայականում նշված օժանդակ  շինությունների արժեքները:

	ՀՀ կառավարությանն առընթեր անշարժ գույքի կադաստրի պետական կոմիտե   15.03.2016թ. NՄՍ/1413-16   
	ՀՀ կառավարության որոշման նախագծի վերաբերյալ առարկություններ չունի, առաջարկվել է նախագծի վերնագրում <<Հանրապետության>> բառից հետո լրացնել <<կառավարության>> բառը:
	Ընդունվել է 
	Նախագծի վերանագիրը խմբագրվել է

	<<Հայաստան>> մարզական հասարակական կազմակերպություն 14.03.2016թ. N26
	Մարզադաշտի կադաստրային արժեքը կազմում է 35.647.554 դրամ, որի մեջ ներառված են 16022016-04-0048 վկայականով նշված բոլոր շինությունների արժեքները:
	Քննարկվել է 
	Նախագծի 1-ին կետի 1-ին ենթակետը լրամշակվել է 

	ՀՀ արդարադատության նախարարություն 01.04.2016թ. N01/14/3617-16
	Առաջարկվել է Որոշման նախագծի 1-ին կետի 1-ին ենթակետում <<նշված>> բառը հանել:
	Ընդունվել է 
	Նախագծի 1-ին կետի 1-ին ենթակետը խմբագրվել է


ՀՀ ԿԱ պետական գույքի կառավարման վարչության պետ՝ Արման Սահակյան
